
Leo Poulsen

Seinasta freist at lata inn 
listar til kommunuvalið, 
sum verður 13. november, 
er í morgin.

Flestu listar eru nú 
klárir og soleiðis er eisini 
við listanum hjá Sjálv­
stýrisflokkinum í Havn. 
Flokkurin hevur stillað 
fimm fólk upp, og tey eru:
Kristianna Winther 
Poulsen
Oddva Nattestad
Teitur Vágadal
John Eysturoy
Jónas Johnsson

Sjálvstýrisflokkurin 
hevur einki umboð í 
sitandi býráði, men til 
løgtingsvalið í 2011 fekk 
Kristianna Winther Poul­
sen 162 avkvøður í Tórs­
havnar kommunu. Teitur 
Vágadal stillaði eisini upp 
ta ferðina, men fekk bert 
11 atkvøður tilsamans, 
harav 10 í kommununi.

Eingin av teimum 
fýra, ið stillaðu upp til 
býráðsvalið seinast, er 
við á listanum hesaferð. 
Tá fekk Sigrun Mohr 314 
atkvøður av teimum 539, 
sum listin fekk tilsamans.

Søldarfjørður hevur í 
langa tíð havt umboð í 
Runavíkar kommunu.

Hesi seinnu skeiðini 
hava vit havt eitt um­
boð úr bygdini, men fyri 
mongum árum síðani 
høvdu vit tvey, sigur Ólav­
ur Asafsson Olsen.

Næstseinasta val­
skeið sat hann sjálvur í 
býráðnum, meðan Søld­
arfjørður hetta valskeiðið 
hevur Fríðbjørg Weihe at 
umboða seg.

Hon hevur tó gjørt av 
ikki at stilla upp aftur 
hesaferð, og tí verður tað 
eitt annað umboð, fær 

Søldarfjørður aftur hesa­
ferð umboð í Runavíkar 
býráð.

Eingin av teimum, ið 
stillaðu upp seinast, eru 
við á listanum hesaferð. 
Listin til kommunuvalið 
13. november hjá søldfirði­
ngum sær soleiðis út:
Jonhard Danielsen, 
Katrin Müller Absalonsen, 
Hans Erik Hansen, 
Faber Isaksen
Ragnar S. Olsen.

Talan er sostatt um 
fimm fólk á listanum 
í mun til átta seinast. 
Av teimum, ið standa á 
listanum hesaferð hevur 
Ragnar S. Olsen áður sitið 
í Runavíkar býráð.

Søldarfjørður 
egnan lista
Í fleiri ár hevur Søldarfjørður 
verið umboðaður í Runavíkar 
kommunu, og aftur í ár hevur 
bygdin sín egna lista

Sjálvstýris­
listin í Havn 
klárur
Listin hjá Sjálvstýrisfkokkinum 
í Havn er nú klárur og 
verður latin inn í morgin

Benedikt XVI skrivaði í gjár 
søgu á Pætursplássinum í 
Vatikaninum.

Sum fyrsti pávi nakrantíð 
útnevndi hann ein innfødd­
an indiánara til halgimenni. 
Heiðurin fall til Kateri 
Tekakwitha, ein mohawk-
indiánara, sum livdi í 1600 
talinum.

Káranin skapti stóra gleði 
millum mongu innføddu 
indiánararnar, sum høvdu 
tikið túrin tvørtur um hav 
fyri at vera til staðar stóru 
løtuna á Pætursplássinnum.

Tað er gleðiligt at síggja, 
at Gud vísir seg í øllum 
pøtrum av verðini, sigur 
Gene Caldwell frá indi­
ánaraøkinum, Menominee 
í Neopit, Wisconsin, sum 
var á Pætursplássinum við 
Reuters.

Vit innføddu er u ógvuliga 
fegin um at fáa Kateri til 
halgimenni, sigur hann.

Kateri Tekakwitha varð 
fødd í 1656 í tí økinum, sum 
vit í dag kenna sum New 
York, og hon doyðiu bara 24 
ára gomul í Montreal í Kana­
da.

Pápi hennara var frá 

mohawk-fólkinum og 
mamman frá Algonquin-
ættarbólkinum. Bæði doyðu 
av koppum, tá Kateri Tekak­
witha var 5-6 ára gomul.

Hon búði síðani hjá sínum 
antikristna pápabeiggja, 
men gjørdist kortini bitin 
av religión, tá hon sum 11 ára 
gomul møtti trimum jesuitt­
um. Hon byrjaði síðani at liva 
eitt lín viuð íblástri frá orð­
um teirra og gerðum. Níggju 
ár seinni varð hon doypt.

Sagt verður, at Tekak­
witha undraði missioner­
arnar í USA við síni sterku 
trúgv. Hon sannførdi teir 

millum annað við at taka 
glóðheitt kol millum tærnar 
og sova við tornum.

Eftir deyða hennara 
skjulu fólk hava sæð hana 
gingið aftur, og tað hevur tí 
verið ein traditión at minn­
ast hana líka síðani.

Umframt Kateri Tekak­
witha vvórðu eisini seks onn­
ur gjørd til halgimenni í gjár 
– millum onnur filipinarin 
Pedro Calungsrod, sum eins 
og Tekakwitha livdi í 1600 
talinum og bert gjørdist 17 
ára gamal.

Indiánari gjørdur 
til halgimenni
Tilsamans sjey katolikkar vórðu í gjár gjørdir til halgimenni í Vatikaninum

Innføddu indiánararnir frøddust um, at Kateri 
Tekakwitha í gjár gjørdist halgimenni


